
Nafarroako Administrazio Publikoak ingurumen arloko prestakuntza plan berria egiten hasi dira
Jardunaldi batzuetan, Sanzek nabarmendu du ingurumen ikuspegia integratzea "benetako aukera bat" dela eredu ekonomikoaren trantsizioa gestionatzeko 

2009ko urriak 5, astelehena.  Gaur, Nafarroako Administrazio Publikoaren Institutuak (NAPIk) Administrazioren Ingurumen Prestakuntzarako II Plana (2010-2013) egiteko partaidetza prozesuari ekin dio. Plan hori Nafarroako Gobernuko departamentu guztietako, enpresa publikoetako eta Toki Administrazioko langile publikoei dago zuzendua. 

Jardunaldia Nafarroako Gobernuko presidente Miguel Sanz Sesmak hasi du. Harekin batera egon dira Lehen presidenteorde eta Lehendakaritza, Justizia eta Barne kontseilaria, Javier Caballero Martinez, eta Landa Garapen eta Ingurumen arloko kontseilaria, Begoña Sanzberro Iturriria.
Sanz presidenteak azpimarratu du ingurumen ikuspegia integratzea “benetako aukera dela eta onuratsua, gainera, gaur egungo ekonomia eta gizarte eredutik beste eredu eramangarriagoa baterako trantsizioa gestionatzeko". Halaber, nabarmendu du ingurumen ikuspegia integratzeko eta eramangarritasunaren alorrean aurrera egiteko gobernuek langile publikoak inplikatu behar dituzte helburu horretan “eta prestatu egin behar dituztela eramangarritasunak administrazioan eskatzen dituen aldaketa indibidual eta kolektiboak arrakastaz egiteko”.
Jardunaldiari Sanz presidenteak eman dio hasiera. Gero, Aholkularitza Juridikoko zerbitzuko zuzendariak, Jose Antonio Razquinek esku hartu du, hitzaldi honekin: “Informazioa, partaidetza eta justizia ingurumenaren alorrean". Ondoren, Ramon Loiteguik, NAPIko Prestakuntza Zerbitzuko zuzendariak, 2002-2006 denboraldiko Ingurumen Prestakuntzarako Planaren emaitzen berri eman du. Halaber, Tomas Rodriguez Garrazak, NAPIko idazkari nagusiak, administrazio publikoetako ingurumen arloko prestakuntzari buruzko estatuko jardunaldietan atera dituzten ondorioak azaldu ditu. Jardunaldi horiek ekainean egin ziren Iruñan, estatuko eta autonomia erkidegoetako hainbat teknikari bilduta. Bukatzeko mahai-inguru bat egin dute, Ingurumen Prestakuntzarako Plan berriaren premiei buruzkoa. Mahai-inguruan parte hartu dute, Andres Eciolazak, Ingurumen eta Ur arloko zuzendari nagusiak; Jesus Maria Garciak, Nafarroako Udal eta Kontzejuen Federazioko buruak; eta Javier Asinek, Nafarroako Ingurumen Baliabideen Zentroko Fundazioko zuzendari gerenteak. 

Saiora 77 langile bertaratu dira, Foru Erkidegoko Administraziokoak, Administrazioko erakunde autonomoetakoak, mankomunitateetakoak eta Nafarroako Udal eta Kontzejuen Federaziokoak, besteak beste. 
Ingurumen Prestakuntzarako Plana Landa Garapen eta Ingurumen departamentuak sustatzen du, NAPIrekin elkarlanean, eta Nafarroako Ingurumen Baliabideen Zentroak gestionatzen du. Prestakuntza Plana egiteko partaidetza prozesuaren barruan, tailerrak eta elkarrizketak egingo dituzte laster, hainbat teknikarirekin. Helburua da prestakuntza premiak antzematea eta jakitea ze gaitasun eduki behar diren ingurumen arloko zuzentarau europarrak  eta Foru Erkidegoak garapen eramangarriaren alorrean dauzkan planak eta estrategiak aplikatzeko. Plan berria datorren udaberriko jardueren ondoren aurkeztuko dute. 
Ingurumen politika zeharkakoa da: politika publiko guztian dauka eragina, ez bakarrik Landa Garapen eta Ingurumen departamentuan (Nafarroaren kasuan). Politika horiek garrantzi handia hartzen ari dira Europako herrialdeetan eta Espainian eta Administrazio Publikoko langileak ingurumen alorrean prestatzea ezinbestekoa da politika horiek aurrera eramateko. 
50 prestakuntza jarduera baino gehiago 2002. urtetik
NAPIk 2002an sortu zuen Ingurumen Prestakuntzarako Plana. Lehen plan haren barruan 40 ikastaro egin (batzuk behin baino gehiago) eta 50 prestakuntza jarduera baino gehiago antolatu dituzte, gai hauen ingurukoak: osasun hondakinen gestioa, Foruzaingoaren ingurumen jardunbide egokiak; eraikinetako energia aurreztea, ingurumen ziurtagiriak, ingurumenaren hastapenak, nekazaritzako jardunbide egokiak, herri lanek ingurumenean dituzten eraginak, ingurumen arriskuak identifikatzea, kutsadura atmosferikoa, mugikortasuna, nitratoei buruzko zuzentaraua, erosketa politika, tokiko agenda eta Eramangarritasunaren aldeko Toki Erakundeen Nafarroako Sarea. 
Presidenteak nabarmendu du Nafarroako erakundeen plan eta jardueretan beti agertu dela ingurumenarekiko kezka eta, ondorioz, sortutako arauak “aurrerakoiak eta aitzindariak izan dira beti". 
Sanzek esan duenaren arabera, integrazioa eta partaidetza ezinbestekoak dira eramangarritasunaren kulturan aurrerapausoak emateko. “Gero eta aditu gehiagok diote ingurumen arazoen jatorria gizartean dagoela eta, beraz, ingurumen politikak sozialagoak izan behar dutela eta jendeak gehiago parte hartu behar duela. Era horretan, pixkanaka, mendebaldeko gizarteetan zabalduz doa krisi ekologikoak zerikusi handia duela bizimoduarekin, gizarte antolamenduarekin eta gizakien portaerarekin, naturaren dinamika independente edo autoekologikoekin baino”. Horixe esan du Sanz presidenteak. 
Oharra: navarra.es web guneko albisteen atalean prentsa-ohar honi buruzko argazki bat dago.









	[image: image5.png]




	[image: image6.png]Carlos Ill, 2. 31002 PAMPLONA @& 848 42 77 00 948 22 76 73
gobiernodenavarra.prensa@cfnavarra.es  www.navarra.es




	Página 1 de 3


PAGE  
	[image: image2.png]




	[image: image3.png]4D Carlos 111, 2. 31002 PAMPLONA & 848 4277 00 948 2276 73
%gobiernodenavarra.prensa@cfnavarra.es WWw.navarra.es




	Página 3 de 4



[image: image1.png][image: image2.png][image: image3.png][image: image4.png][image: image5.png][image: image6.png]